
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

তৃতীয় অঙ্ক
১০৯



দূর নয়;—আমরা বিদায় হইলেই, ইংরাজের তোপ মুর্শিদাবাদে বজ্র আওয়াজ করিবে, বিশ্বাসঘাতক কর্ম্মচারীরা ইংরাজপক্ষে দাঁড়াইবে। জনাব, আর আমাদের সহিত সাক্ষাৎ হইবে না! সেলাম।

মুঁসালার প্রস্থান


সিরাজ। করিম চাচা, ওয়াট্স্ আর ইংরাজের উকীলকে দরবারে নিয়ে আস্তে বলো, অমাত্যবর্গকে পাঠিয়ে দাও।
করিমের প্রস্থান

কৌশলে কৌশলে দমন করা উচিত। ক্রোধের বশীভূত হ’য়ে ওয়াটস্কে অপমান করেছি, উঃরাজ উকীলকে বিদায় দিয়েছি। মাতামহ, কেন ক্রোধ দমন কর্তে শিক্ষা দাও নাই! এই ক্রোধই আমার মনোভাব ব্যক্ত করে!

 

মীরজাফর প্রভৃতি অমাত্যগণের পুনঃ প্রবেশ



ফরাসীদের বিদায় দিলেম।


মীর জাঃ। অতি সৎযুক্তির কার্য্য হয়েছে।

 

করিম, ইংরাজউকীল ও ওয়াট্সের পুনঃ প্রবেশ



সিরাজ। আপনারা কি এই স্থানেই উপস্থিত ছিলেন?


উকীল। হাঁ জনাব,—নবারের উচ্চ মেজাজ আমরা সম্পূর্ণ অবগত ইংরাজের কসুরের জন্য মার্জ্জনা প্রার্থনা করিব, নবাব দয়াবান, মার্জ্জনা করিবেন—এই ভরসায় রাজগৃহ পরিত্যাগ করি নাই।

সিরাজ। উকীল সাহেব, আপনি নবাব-চরিত্র স্বরূপ অবগত। ওয়াট্স সাহেব, কর্ণেল ক্লাইবের উদ্ধৃত পত্রপাঠে আমাদের ক্রোধের সঞ্চার হয়েছিল, সেই নিমিত্তই আপনাদের প্রতি অসম্মান-

		 এই পাতা শেষ সম্পাদিত হয়েছে ০৯:৫২টার সময়, ২০ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

